
				এই পাতাটির মুদ্রণ সংশোধন করা প্রয়োজন। 
切-8 স্বামীজীর বাণী ও রচনা
গোসাই দেখে মাতাল চিতাবাঘ ঠাওরেছিল—এ মান্দ্রাজী তিলক দেখে চিতেবাঘ গাছে চড়ে ! ) ; আর সে তামিল তেলুগু মলয়ালম্ বুলি—ষ ছয় বৎসর শুনেও এক বর্ণ বোঝবার জো নাই, যাতে দুনিয়ার রকমারি লকার ও ড-কারের কারখানা ; আর সেই 'মুড়গ্ৰতরির রসম্১ সহিত ভাত সাপড়ানো —যার এক এক গরাসে বুক ধড়ফড় ক’রে ওঠে । এমনি ঝাল আর তেঁতুল! ) ; সে মিঠে নিমের পাতা, ছোলার দাল, মুগের দাল ফোড়ন, দধ্যে িদন ইত্যাদি ভোজন ; আর সে রেড়ির তেল মেখে স্বান, রেড়ির তেলে মাছ ভাজা,--- এ না হ’লে কি দক্ষিণ মুলুক হয় ।
আবার এই দক্ষিণ মুলুক, মুসলমান রাজত্বের সময় এবং তার কত দিনের আগে থেকেও হিন্দুধর্ম বাচিয়ে রেখেছে। এই দক্ষিণ মুলুকেই—সামনে টিকি, নারকেল-তেলখেকো জাতে—শঙ্করাচার্যের জন্ম ; এই দেশেই রামানুজ জন্মেছিলেন ; এই মধ্বমুনির জন্মভূমি। এদেরই পায়ের নীচে বর্তমান হিন্দুধৰ্ম । তোমাদের চৈতন্যসম্প্রদায় এ মধ্বসম্প্রদায়ের শাখামাত্র ; ঐ শঙ্করের প্রতিধ্বনি কবীর, দাছ, নানক, রাম-সনেহী প্রভৃতি সকলেই ; ঐ রামানুজের শিষ্যসম্প্রদায় অযোধ্যা প্রভৃতি দখল ক’রে বসে আছে। এই দক্ষিণী ব্রাহ্মণরা হিন্দুস্থানের ব্রাহ্মণকে ব্রাহ্মণ ব’লে স্বীকার করে না, শিষ্য করতে চায় না, সে-দিন পর্যন্ত সন্ন্যাস দিত না । এই মান্দাজীরাই এখনও বড় বড় তীর্থস্থান দখল ক’রে বসে আছে। এই দক্ষিণদেশেই—যথম উত্তরভারতবাসী ‘আল্লা হু আকবর, দীন দীন শব্দের সামনে ভয়ে ধনরত্ন ঠাকুর-দেবতা স্ত্রী-পুত্র ফেলে ঝোড়ে জঙ্গলে লুকুচ্ছিল, [ তখন ] রাজচক্রবর্তী বিদ্যানগরাধিপের অচল সিংহাসন প্রতিষ্ঠিত ছিল। এই দক্ষিণদেশেই সেই অদ্ভূত সায়ণের জন্ম—যার যবনবিজয়ী বাহুবলে বুক্করাজের সিংহাসন, মন্ত্রণায় বিদ্যানগর সাম্রাজ্য, নয়মাগে’ দক্ষিণাত্যের সুখ-স্বাচ্ছন্দ্য প্রতিষ্ঠিত ছিল, র্যার অমানব প্রতিভা ও অলৌকিক পরিশ্রমের ফলস্বরূপ সমগ্র বেদরাশির টীকা, যার আশ্চর্য ত্যাগ বৈরাগ্য ও গবেষণার ফলস্বরূপ ‘পঞ্চদশী’ গ্রন্থ – সেই সন্ন্যাসী
১ অতিরিক্ত ঝাল-ক্টেতুল-সংযুক্ত অড়হর দলের ঝোল বিশেষ। উহা দক্ষিণীদের প্রিয় খাদ্য। ‘মুড়গ: অর্থে কাল মরিচ ও তিন্নি অর্থে দাল । -
২. নযুমার্গ-নীতিমাৰ্গ ।











[image: ]

[image: ]

'https://bn.wikisource.org/w/index.php?title=পাতা:স্বামী_বিবেকানন্দের_বাণী_ও_রচনা_(ষষ্ঠ_খণ্ড).pdf/৯৯&oldid=1218308' থেকে আনীত


				
			

			
			

		
		
		  
  	
  		 
 
  		
  				২১:০৮, ১০ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ২১:০৮টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








